
INTRODUCCIÓN 

No IES Universidade Laboral se imparte o Ciclo Superior de Prevención de Riscos 

Profesionais. A presencia neste ciclo de materias como “Prevención de riscos Químicos e 

Biolóxicos ambientais” nos animou a aproveitar o nóso laboratorio de Química como espacio 

de traballo nos que poñer en práctica (aplicar) os conceptos que se desenvolvían na materia 

citada.  

Ó desenvolver as actividades prácticas no laboratorio é preciso dar prioridade á 

seguridade. Con este obxectivo dispoñemos como referencia da lexislación vixente en materia 

de Prevención de Riscos Laborais. Por outra banda é necesario coñecer os perigos e riscos (para 

as persoas, pero tamén para o medio ambiente) relacionados coas instalacións, equipamento 

dispoñible e substancias que se manexan. O obxectivo final é o de traballar nas condicións 

óptimas de seguridade. 

 

Motivacións: 

- O laboratorio como espacio de traballo no que reducir ó máximo o risco de accidentes. 

- A necesidade de coñecer a normativa relativa a etiquetado de substancias, 

almacenamento de reactantes, uso seguro de material e reactantes, eliminación de 

residuos. 

- A posibilidade de entrenar, a través das actividades prácticas no laboratorio, os 

protocolos de seguridade que son de uso obrigatorio no mundo laboral. 

 

Seguridade en relación co espacio físico e os aparatos existentes nos laboratorios escolares. 

Equipamentos de seguridade e procedementos de primeiros auxilios. 

No manual do ISSGA (referencia 1) se recollen sucesivamente  

1. Normas xerais de seguridade (hábitos hixiénicos, outros hábitos persoais e 

hábitos de traballo). 

2. Consideracións xerais en relación coa estrutura, deseño e distribución dos 

laboratorios: 

a. Ventilación (para a retirada de contaminantes e a renovación do aire) 

b. Almacenamento de substancias químicas (reducir ó stock ó mínimo, 

illamento ou confinamento de determinadas substancias e correcto 

etiquetado. Atención preferente á incompatibilidade de substancias) 

3. A seguridade en relación coas instalacións eléctricas e de gases a presión. 

4. Seguridade dos aparatos de laboratorio e medidas preventivas a adoptar en 

relación con aparatos con chama, estufas, refrixerantes, etc.) 

5. Seguridade en relación con algunhas operacións comúns (transvase de líquidos, 

operacións ó baleiro, mestura ou adición de substancias…) 

6. Equipamentos de seguridade colectiva (por exemplo, vitrinas de gases) e 

individual (EPIs como gafas, guantes ou máscaras) e elementos de actuación 

(duchas, mantas ignífugas, extintores) 

7. Procedementos de primeiros auxilios e emerxencia. 



Asumindo a importancia de ter en conta todos os aspectos sinalados nos parece de 

especial relevancia dispoñer (e usar) dos equipos de protección individual (gafas, guantes…) 

así como coñecer e ter instalados e co mantemento correcto os elementos de actuación. 

 

A perigosidade (para as persoas, pero tamén para o medio ambiente) das substancias 

químicas presentes nos laboratorios docentes: etiquetado e fichas de datos de seguridade 

(frases H e P e outras informacións relevantes). 

Os reglamentos REACH(Registry, Evaluation, Authorisation and Restriction of Chemicals 

– Reglamento CE 1907/2006) e CLP(Clasification, Label and Packaging – Reglamento CE 

1272/2008) conteñen as características dos principais elementos do noso interese: as etiquetas 

e as follas de seguridade. 

Desde que entrou en vigor o REACH(2007), tanto este regulamento como o CLP se foron 

aplicando segundo o calendario adxunto:  

 
 

 No que afecta ó etiquetado, os cambios se poden observar na figura adxunta: 

 



(Referencia 1, p.64) 

Aspectos más salientables: 

- As frases R e S das etiquetas antiguas, son agora frases H(Hazard) e P(Prudence) 

- Os pictogramas, cambian. 

 
As follas de seguridade (FDS, en inglés SDS) recollen con moito máis detalle a información 

das etiquetas 

Información facilitada pola FDS 

 Identificación do produto y do subministrador 

 Composición do preparado (só compoñentes perigosos) 

 Características e datos fisicoquímicos, toxicolóxicos e ecotoxicolóxicos (pto. 
inflamación, presión de vapor, DL50, etc.) 

 Comportamento do produto (estabilidade, reactividade, etc.) 

 Controis de exposición (LEP) e medios de protección colectiva e individual 

 Condicións de almacenamento 

 Actuación en casos de accidente ou incidente. segundo o seguinte índice: 

Índice de contidos da FDS: 

1. Identificación da substancia ou a mestura e da sociedade ou a empresa. 

2. Identificación dos perigos. 

3. Composición/Información dos compoñentes. 

4. Primeiros Auxilios. 

5. Medidas de loita contra incendios. 

6. Medidas en caso de liberación accidental. 

7. Manipulación e almacenamento. 

8. Controis de exposición / protección persoal. 

9. Propiedades físicas e químicas. 
10. Estabilidade e reactividade. 

11. Información toxicolóxica. 

12. Información ecolóxica. 

13. Consideracións relativas á eliminación. 

14. Información relativa ao transporte. 

15. Información regulamentaria. 



16. Outra información. 

Exemplos de FDS: 

- No INSHT: Fichas Internacionales de Seguridad Química. Enlace: 

http://www.insht.es/portal/site/Insht/menuitem.a82abc159115c8090128ca10060961ca/

?vgnextoid=4458908b51593110VgnVCM100000dc0ca8c0RCRD (moitas, non 

actualizadas) 

- Sigma Aldrich. Enlace: https://www.sigmaaldrich.com/safety-center.html (actuaizadas 

constantemente) 

 

Unha última observación:A ECHA(European Chemicals Agency) é o centro de actividade 

do REACH anque ten sempre por riba a Comisión Europea. 

 

Almacenamento de produtos químicos: análise de incompatibilidades e medidas a tomar. 

 Para o almacenamento de substancias, ademáis de reducir ó mínimo o stock e comprobar 

o etiquetado correcto das substancias e o illamento ou confinamento de certas substancias (moi 

tóxicas, canceríxenos, substancias peroxidables,…) é moi importante ter en conta os grupos 

compatibles. Así, por exemplo: 

 
(Referencia 1, p. 17; lista completa de substancias incompatibles no Anexo 1, p.86) 

Para o caso de almacenamento en pequenas cantidades, os criterios pódense axustar aos 

que aparecen na táboa seguinte, o que indica que se poden almacenar conxuntamenteo (+) ou 

que non (-) en función dos pictogramas GHS. 

 
 En síntese: o uso da orde alfabética como criterio de almacenamento só debe facerse 

dentro de grupos compatibles, que estarán convenientemente separados. 

  

¿Que se fai cos produtos que se obteñen e os residuos que se xeneran? ¿Que se debería 

facer? Reducir – reusar– reciclar – redeseñar… 

http://www.insht.es/portal/site/Insht/menuitem.a82abc159115c8090128ca10060961ca/?vgnextoid=4458908b51593110VgnVCM100000dc0ca8c0RCRD
http://www.insht.es/portal/site/Insht/menuitem.a82abc159115c8090128ca10060961ca/?vgnextoid=4458908b51593110VgnVCM100000dc0ca8c0RCRD
https://www.sigmaaldrich.com/safety-center.html


 Os residuos dos laboratorios poden significar un risco importante pensando 

especialmente no medio ambiente. A información sobre como eliminar os residuos pódese 

atopar a través das FDS (epígrafe 13); de todos xeitos, o INSHT ten publicadas diferentes 

NTP (Notas Técnicas de Prevención) que establecen os criterios xerais cos que debe tratarse 

este problema (referencias 5, 6 e 8). 

 Indo máis alá, reusar substancias ou mesturas ou “redeseñar” as actividades prácticas 

son estratexias que poden reducir significativamente a cantidade de residuos a tratar. Un 

exemplo concreto de aplicación destes principios son os datos que figuran na táboa adxunta 

correspondentes á Facultade de Química da Universidade de Valencia: 

 
(Fonte: Referencia 13, p.4) 

 

A avaliación cualitativa como ferramenta para estimar o risco. 

 A avaliación cualitativa consiste na avaliación do risco mediante o uso de información 

das propiedades física e químicas e toxicolóxicas do composto, cantidades, forma en que se 

traballa, medidas de control aplicadas, etc. Esta metodoloxía é útil debido á súa capacidade para 

evidenciar situacións claras de risco ante as que se poden tomar medidas preventivas sen 

necesidade de avaliar o risco de xeito máis exhaustivo, evitando así costes innecesarios. 

 Entre os métodos existentes, un bó exemplo é COSSHH EESENTIALS(1999). O 

protocolo de actuación, se recolle no gráfico:  

 



 No caso que nos ocupa, estas metodoloxías poden ser de moita utilidade se queremos 

avaliar o risco que representa o uso de substancias químicas nun laboratorio docente. Un 

exemplo de aplicación nos laboratorios de Química da Universidade Miguel Hernández de 

Elche: Empezando por facer un inventario de reactivos (incluíndo as súas frases H e as 

cantidades usadas por ano), se aplicou unha metodoloxía simplificada. Os resultados da 

avaliación do risco por inhalación se recollen (en parte) na táboa adxunta: 

 
Dos resultados expostos se deduce que os produtos con riscos medio e alto por 

inhalación (cores vermello e amarelo) deben usarse en vitrinas de laboratorio. Ademáis, para 

os que sexan sólidos debe empregarse ademáis mascarilla autofiltrante (tipo FFP2 ou FFP3). 

Cun procedemento semellante, se podería valorar o risco por contacto dérmico, por exemplo. 

Unha exposición moi detallada destas metodoloxías e as súas posibilidades se pode 

atopar no texto de Cristina Martín González(referencia 10).  

 

Prácticas de Química e prevención de riscos. 

 ¿É posible transformar as prácticas de Química nos laboratorios docentes para, ademáis 

de fomar ós alumnos nas habilidades experimentais básicas, aplicar estas habilidades a aspectos 

relacionados coa seguridade nos procesos químicos? Creemos que é posible; unha proposta moi  

interesante exposta cun total de 22 prácticas, é a que fai Juan Antonio Madrid Mendoza 

(referencia 14). O achegamento se estrutura nos seguintes apartados: 

1. Título da práctica. 

2. Introducción, na que se tratan os aspectos teóricos de cada práctica. 

3. Obxectivo, no que se concreta cal é a finalidade de cada práctica. 

4. Materiais e equipos, necesarios para poder realizar os experimentos. 

5. Reactivos, é dicir os produtos químicos usados nos experimentos. 

6. EPI necesario, é dicir os “Equipos de Protección Individual” que son obrigatorios en 

necesarios para desenvolver cada práctica. 

7. Precaucións en Seguridade, a ter presentes antes de realizar a práctica. Antes de 

manipular un produto químico é preciso documentarse sobre os perigos que presenta 

mediante a Ficha de Datos de Seguridade (FDS). 

8. Procedemeento, no que se describe como realizar os experimentos, coas sinais de 

advertencia dos riscos de los produtos utilizados. 

9. Cuestións e preguntas para entregar ó finalizar a práctica. 
 

A sostenibilidade no laboratorio: a “Química verde” e a “Química en microescala” 

As referencias 12 e 13 recollidas na bibliografía tratan o asunto da contribución á 

sostenibilidade nos laboratorios escolares tanto desde o punto de vista das substancias que se 

almacenan neles (riscos para as persoas e o medio ambiente, así como falta de atención ó control 

dos residuos) como da ausencia de formación e concienciación do profesorado nestes aspectos. 

Na mesma liña se denuncia a presencia en case todos os libros de texto examinados de prácticas 

porpostas nas que se empregan produtos moi perigosos sen suficiente atención ás medidas 

preventivas a implantar. 



Por último, se propoñen iniciativas cada día máis extendidas, de impulsar iniciativas como 

a “Química verde” (facer Química dun xeito responsable co ambiente) e “Química en 

microescala” (prevención de contaminación baseada no uso de pequenas cantidades de 

reactantes e, consecuentemente, de residuos) xunto á de “Química segura”(prevención de 

accidentes a través da selección de substancias que diminúan o risco). 

